
GOUVÈNÈ CUOMO APWOUVE NOUVO PWOTEKSYON POU KONSOMATÈ KI 

ITILIZE KOUPON KADO FÈ LI TOUNEN LWA 

 
 
Gouvènè Andrew M. Cuomo siyen jodi a lejislasyon ki mete anplas nouvo pwoteksyon 
pou konsomatè ki itilize koupon kado. 
 
Pwojè-lwa (S.4771E / A.7610E) a ogmante tan minimòm lan anvan pou yo faktire kat yo 
yon chaj pou itilize yo, li plase restriksyon adisyonèl sou chaj yo epi li pwolonje dat 
ekspirasyon koupon kado yo pou kapab pwoteje konsomatè yo. 
 
Gouvènè Cuomo di: “Nouvo pwoteksyon sa yo pral ede anpeche abitan Vil New York 
yo dwe peye twòp akòz chaj ak depans ki kache. Pa gen pèsòn ki atann yo pou gen 
pou li yon kontra ki ekri ak lèt piti lè y ap achte yon koupon kado epi mwen fyè siyen 
lejislasyon sa a pou ede konsomatè yo jwenn valè kòb yo.” 
 
Anba nouvo lwa sa a, peryòd tan lè yo gendwa faktire chaj yo sou balans koupon kado 
yo vin ogmante soti 13 mwa rive kounyen an 25 mwa epi yo dwe anile kèlkeswa chak 
mansyèl pou sèvis ki aplike apre dat sa a, si konsomatè a sèvi ak koupon kado an twa 
(3) zan oplita apre dat emisyon kat la. Epitou, lwa sa a ap egzije menm tèm ak 
kondisyon koupon kado a pou yo dekri egzakteman ki pwosedi a pou ranplase yon kat 
ki pèdi. Finalman, dèzaprezan pa gen okenn koupon kadi ki gendwa gen dat 
ekspirasyon sou yo ki mwens pase senk lane apre dat emisyon an. 
 
Senatè Rich Funke deklare: “Èske gen yon bagay ki plis fristran pase lè ou resevwa 
yon koupon kadi pou vakans yo oswa yon anivèsè epi ou bliye kote ou mete li epi ou vin 
aprann pi devan li pa vo anyen ankò? Mwen panse lajan ou se pou ou li ye, kèlkeswa si 
li egare nan kousen sofa a pandan kèk mwa! Se pou sa nouvo lwa sa a pran entèdi chaj 
ki pa gen pou wè ak tranzaksyon, pral egzije yo revele tout tèm ak kondisyon yo epi pou 
yo anile tout penalite lè yo jwenn yon koupon anvan twa (3) zan fin pase. Mwen vle 
remèsye Gouvènè Cuomo ak Manm Asanble Dinowitz poutèt yo te aksepte fè solisyon 
bon sans sa a tounen lalwa nan Eta New York.” 
 
Manm Asanble Jeffrey Dinowitz te deklare: “Twò souvan konsomatè yo te swa achte 
oubyen yo te resevwa yon koupon kado epi apre yon ti tan yo te vin konnen pa rete 
anpil lajan pou depanse akòz kokennchenn chaj yo faktire kat la poutèt pa t gen okenn 
tranzaksyon. Biznis k ap vann koupon kado deja fè yon pwofi sou vant koupon yo, 
kidonk pa gen okenn rezon pou yon konsomatè ta penalize avèk chaj poutèt li pa t sèvi 
ak koupon an pandan yon peryòd tan espesifik. Li pa tolerab pou konsomatè sa a ki 



peye pou yon koupon kado kach ta pèdi envestisman li poutèt li tann anvan pou 
depanse lajan li.” 

